CONCELLO PLENO

ACTA DE SESIÓN

 

ORGANO:  CONCELLO PLENO

ACTA NUMERO:    2011/08
CARACTER:  EXTRAORDINARIA 

CONVOCATORIA:  Primeira. 

DATA:  15 de xuño de 2011

 

 

No Salón de Sesións da Casa do Concello  de Ribadeo sendo as vinteunha horas e cinco minutos do día 15 de xuño de 2011 reuniúse  o Pleno do Concello en sesión convocada ao efecto con carácter EXTRAORDINARIO baixo a presidencia do Sr. Alcalde D. Fernando Suarez Barcia e coa asistencia das persoas que á marxe se indican:

 
 
 
 
 
 
 
 
 
 
 
 
 
 
Presidente:

D.Fernando Suárez Barcia (Alcalde-BNG)

 
Concelleiros presentes na sesión:

Polo Grupo do B.N.G.

D. Vicente Castro Reigosa Reigosa

Dona Mari Luz Alvarez Lastra 

Dª Ana María Martínez Fernández.

D. Horacio Cupeiro Rodríguez.

Dona MaríaTeresa González Piñeiroa

D.Xabier Campos López.

Polo Grupo do P.P.

D.Manuel  Valín Valdés.

D.José Manuel Yañez Dablanca

Dª Azucena González Loredo.

Dª Maria del Campo López-Braña Freije

Polo Grupo de U.P.R.I.

D. Francisco Rivas Alvarez Álvarez

Polo Grupo do PSG-PSOE

D.Eduardo Gutiérrez Fernández.

Secretario:

D. Manuel J. Diaz Sánchez

Interventora:

Dª Olalla Alvarez de Neyra Martínez 

Técnico de Admon. Xeral.

D.Fidel Maañón López.

Comprobado que se da o quórum legalmente esixido para a válida celebración das sesións do Pleno do Concello, nos termos esixidos no artigo 113.1 c) do Regulamento de Organización, Funcionamento e Réxime Xurídico das Entidades Locais aprobado por R.D.2568/1986, de 28 de novembro, a Presidencia declara aberta esta e pásase ao tratamento dos asuntos comprendidos na Orde do día:

2011/01/44.- TOMA DE POSESIÓN DO CONCELLEIRO ELECTO D. FRANCISCO RIVAS ÁLVAREZ.

Procédese de seguido por parte do Sr.D.Francisco Rivas Alvarez, Concelleiro electo da candidatura de UPRI  que non puido comparecer na sesión constitutiva da Corporación do pasado día 11 de xuño de 2011 por razóns familiares constando que ten presentada a documentación correspondente no Rexistro de Intereses da Corporación polo que pode tomar válidamente posesión do cargo.

A continuación, polo tanto, procédese polo referido Sr.Concelleiro a xura-lo cargo de acordo coa fórmula oficial do RD 707/1979, e incorporándose consecuentemente á Corporación do Concello de Ribadeo.

2011/02/45.- INFORME DA ALCALDÍA SOBRE CONSTITUCIÓN DE GRUPOS MUNICIPAIS E DECRETOS RELATIVOS A COMPOSICIÓN DA XUNTA DE GOBERNO LOCAL, NOMEAMENTO DE TENENTES DE ALCALDE E DELEGACIÓN DE COMPETENCIAS DA ALCALDÍA NA XUNTA DE GOBERNO LOCAL.

Polo Sr.Alcalde dase conta neste punto dos seguintes Decretos:

“DECRETO DE COMPOSICION DA XUNTA DE GOBERNO LOCAL.-

Resultando, que o pasado día 11 de xuño de 2011 quedou constituída a nova Corporación Municipal como consecuencia das eleccións locais levadas a cabo o 22 de  de maio de 2011.

Visto o disposto nos artigos 21.3 e 23.4  da Lei 7/1985, de 2 de abril e 61.3  da Lei 5/1997, de 22 de xullo de Administración Local de Galicia e 52 do Regulamento de Organización, Funcionamento e Réxime Xuridico das E.Locais (RD 2568/1986, de 28 de novembro).

RESOLVO:

1º A Xunta de Goberno, baixo a Presidencia do Alcalde, estará composta  polos Concelleiros seguintes:

Dona Maria Luz Alvarez Lastra(BNG)

D.Vicente Castro Reigosa(BNG)

Dona Ana María Martínez Fernández (BNG)

D. Horacio Cupeiro Rodríguez.(BNG)

2º Dar conta desta resolución ó Pleno na primeira sesión que celebre e publicar a mesma no BOP.”

“DECRETO DE NOMEAMENTO DE TENENTES DE ALCALDE.-

Resultando, que o pasado 11 de xuño de 2011 quedou constituída a nova Corporación Municipal como consecuencia das eleccións locais  levadas a cabo o 22 de maio de 2011.

Visto o disposto nos artigos 21.3 da Lei 7/1985, de 2 de abril,  62 e 63 da Lei 5/1997, de Administración Local de Galicia e 46 do Regulamento de Organización,Funcionamento e Réxime Xuridico das E.Locais (RD 2568/1986, de 28 de novembro).

RESOLVO:

1º Nomear Tenentes de Alcalde aos seguintes Concelleiros:

Primeiro Tenente de Alcalde Dona Mari Luz Alvarez Lastra.
Segundo Tenente de Alcalde D.Vicente Castro Reigosa.

Terceira Tenente de Alcalde Dª Ana María Martinez Fernández.

Cuarto Tenente de Alcalde D. Horacio Cupeiro Rodríguez.

2º Dar conta destes nomeamentos ó Pleno na primeira sesión que celebre e publicar esta Resolución no BOP.”

Polo  Sr. Alcalde explicase que Dona María Luz Álvarez Lastra ocuparase de Cultura, Educación e Igualdade, o mesmo que viña levando no anterior mandato; D. Vicente Castro Reigosa ocuparase de Facenda, Medio Rural, Obras e Deportes; Dª Ana María Martínez Fernández levará Desenvolvemento Local e Turismo; D. Horacio Cupeiro Rodríguez ocuparase de Medio Ambiente, Medio Mariño, Consumo e Cemiterios.

Que respecto a dona María Teresa González Piñeiroa, ainda que figuraba no Decreto  como concelleira de Benestar Social, realmente o nome correcto é Concellería de Saúde e Servizos Sociais, admite que foi un erro seu e é un decreto que haberá que reformar, di que a denominación abrangue algo máis amplo; e por  último que o concelleiro delegado de Mocidade e Sociedade da Información será D. Xabier Campos López.

“DECRETO DE DELEGACIÓN DE ATRIBUCIÓNS DA ALCALDÍA NA XUNTA DE GOBERNO LOCAL.-

Resultando, que o pasado 11 de xuño de 2011 quedou constituída a nova Corporación Municipal como consecuencia das eleccións locais do 22 de maio de 2011.

Considerando, que con esta mesma data quedan designado-los membros integrantes da Xunta de Goberno Local.

Considerando, que o vixente réxime local recolle a posibilidade de delegación de certas  atribucións da Alcaldía na Xunta de Goberno Local,

Visto o disposto nos artigos 21.3)  da Lei 7/1985, de 2 de abril e 65 2. b) da Lei 5/1997, de 22 de xullo de Administración Local de Galicia,

RESOLVO:

1º.- Delegar na Xunta de Goberno Local  as seguintes atribucions:

-Outorgamento de licencias urbanísticas para os actos de edificación, uso do solo ou subsolo segundo a numeración recollida no artigo  194 da Lei 9/2002, de 30 de decembro de Ordenación Urbanística e Proteccion do Medio Rural de Galicia, artigo 10 do Regulamento de Disciplina Urbanìstica aprobado por Decreto 28/1999 do 21 de xaneiro para o desenvolvemento da Lei do solo de Galicia e disposicións concordantes  do vixente  Plan Xeral de Ordenación Urbana de Ribadeo; así como o outorgamento das licencias de actividades sometidas a avaliación ambiental, agás que por  razóns de urxencia e interese público se  avoque a competencia delegada cando non sexa posible a realización de Xunta de Goberno Local e co fín de cumprir  co disposto no artigo 196. 2 da citada Lei 9/2002.


-Liquidacións tributarias derivadas do outorgamento das anteriores licencias urbanísticas.

2º. Dar conta destas delegacións ó Pleno do Concello e á Xunta de Goberno Local  na primeira sesión que celebren e facer pública esta Resolución mediante anuncio no BOP.”

O Sr. Alcalde explica  que a Xunta de Goberno local é monocolor de 5 persoas, o  Alcalde e os Tenentes de alcalde antes mencionados.

Di asimesmo que a ninguén lle pode parecer mal que ofreceran a outro grupo que ten catro concelleiros a posibilidade de estar presentes na Xunta de Goberno Local con un membro, pero declinaron o convite. Manifesta o Sr. Alcalde que parécelle que se lles acusará de cousas pero que intentarán facelo o mellor que poidan e contar co apoio de todos, e con grupos que teñen unha capacidade electoral importante a través dos concelleiros que teñen, polo que lles parecería importante que estiveran, pero que respetan a súa decisión e cubren esa posible praza con outro concelleiro máis do grupo de goberno. 

Intervén o Sr. Valín Valdés concelleiro do Partido Popular, que agradece ao Sr.  Alcalde e ao seu grupo de goberno a deferencia de terlles ofrecido formar parte da Xunta de Goberno Local. Admite que teñen claro que o pobo de Ribadeo decidiu darlle un apoio maioritario ao Bloque Nacionalista Galego, que hai sete concelleiros, polo que non deben estar na Xunta de goberno, o cal non quere dicir que nos últimos catro anos o PP sen ningún tipo de pacto, simplemente como un acto de responsabilidade política, poñendo por diante os intereses dos ribadenses a calquera tema partidista ou de color, apoiou puntualmente ao goberno municipal, que estaba en minoría polo que tiña máis sentido estar nunha Xunta de Goberno Local o que non quere dicir que non  vaia haber un afán de colaboración, e que haberá unha oposición dura e leal por parte do PP, antepoñendo os intereses dos ribadenses.

O Sr. Valín Valdés, sinala asimesmo que non quere que se tome como un desprezo hacia o ofrecemento do goberno pero cren que lles tocou estar nunha situación concreta e van apencar coas consecuencias, que estarán na oposición pero que agradecen a todo o goberno do concello esa deferencia hacia o grupo popular.

2011/03/46.- RÉXIME DE SESIÓNS DOS PLENOS.

Pola Alcaldia-Presidencia dase conta da proposta da mesma, que se transcribe literalmente:

“PROPOSTA DA ALCALDÍA DE RÉXIME DE SESIÓNS DO PLENO.

Visto o réxime de sesións do Concello Pleno establecido no artigo 46.2 da Lei 7/1985, de 2 de abril modificado pola Lei 11/1999 de 21 de abril,

PROPOÑO:

Que o Concello Pleno adopte o seguinte acordo:

1.O Concello Pleno celebrará sesións ordinarias cada dous meses coincidindo co segundo luns dos meses que corresponda. Para o caso de que as mencionadas datas coincidiran con día festivo ou non se poidera celebrar-la sesión por causa xustificada a mesma celebrarase o inmediato día hábil.

2.- Establece-la posibilidade de demora ou anticipo nunha semana da data de celebración das sesións ordinarias, ou excepcionalmente en duas, se por causas debidamente xustificadas derivadas da ausencia da Alcaldía, da natureza dos asuntos a tratar, ou da coincidencia das datas con días festivos así resulte conveniente, e mantendo en todo caso o punto preceptivo de “Rogos e Preguntas” e de control dos órganos corporativos segundo a redacción dada ó apartado e) do art. 46.2 da Lei 7/1985 pola Lei 11/1999 de 21 de abril modificadora da mesma.

O horario das sesións será ás 20 horas todo o ano.

A primeira sesión ordinaria celebrarase  o vindeiro Luns 11 de xullo de 2011.”

A Corporación, por sete votos a favor (dos concelleiros do BNG) e seis abstencións (dos concelleiros de PP , PSOE e UPRI), acorda a fixación do réxime de sesións para o Pleno do Concello, que se transcribe de seguido:

1.O Concello Pleno celebrará sesións ordinarias cada dous meses coincidindo co segundo luns dos meses que corresponda. Para o caso de que as mencionadas datas coincidiran con día festivo ou non se poidera celebrar-la sesión por causa xustificada a mesma celebrarase o inmediato día hábil.

2.- Establece-la posibilidade de demora ou anticipo nunha semana da data de celebración das sesións ordinarias, ou excepcionalmente en duas, se por causas debidamente xustificadas derivadas da ausencia da Alcaldía, da natureza dos asuntos a tratar, ou da coincidencia das datas con días festivos así resulte conveniente, e mantendo en todo caso o punto preceptivo de “Rogos e Preguntas” e de control dos órganos corporativos segundo a redacción dada ó apartado e) do art. 46.2 da Lei 7/1985 pola Lei 11/1999 de 21 de abril modificadora da mesma.

O horario das sesións será ás 20 horas todo o ano.

A primeira sesión ordinaria celebrarase  o vindeiro Luns 11 de xullo de 2011.

2011/04/47.- RÉXIME DE SESIÓNS DA XUNTA DE GOBERNO LOCAL.

Pola Alcaldia-Presidencia dase conta da proposta da mesma, que se transcribe literalmente:

“ REXIME DE SESIÓNS DA XUNTA DE GOBERNO LOCAL.

Dado que o artigo 211 da Lei 5/1997, de 22 de xullo de Administración Local de Galicia establece que o réxime de sesións ordinarias da Comisión de Goberno será fixado polo Pleno da Corporación,

PROPOÑO:

Que o Concello Pleno adopte o seguinte acordo:

A Xunta de Goberno Local celebrará sesión ordinaria o primeiro e terceiro martes de cada mes. 

Para o caso de que as mencionadas datas coincidiran con día festivo ou non se poidera celebrar-la sesión por causa xustificada a mesma celebrarase o inmediato día habil.

O horario das sesións será para o todo o ano ás 20 horas.

A primeira sesión ordinaria celebrarase o vindeiro martes  día 5 de xullo de 2011.”

A Corporación, por sete votos a favor (dos concelleiros do BNG) e seis abstencións (dos concelleiros de PP , PSOE e UPRI), acorda a fixación do réxime de sesións para a Xunta de Goberno Local  do Concello, que se transcribe de seguido:

A Xunta de Goberno Local celebrará sesión ordinaria o primeiro e terceiro martes de cada mes. 

Para o caso de que as mencionadas datas coincidiran con día festivo ou non se poidera celebrar-la sesión por causa xustificada a mesma celebrarase o inmediato día habil.

O horario das sesións será para o todo o ano ás 20 horas.

A primeira sesión ordinaria celebrarase o vindeiro martes  día 5 de xullo de 2011.

2011/05/48.-CREACIÓN E COMPOSICIÓN DAS COMISIÓNS INFORMATIVAS.

Pola Alcaldia-Presidencia dase conta da proposta da mesma, que se transcribe literalmente:

“CREACION E COMPOSICIÓN DAS COMISIÓNS INFORMATIVAS PERMANENTES.

Visto o disposto nos artigos 20 c) da Lei 7/1985, modificada pola Lei 11/1999, 66 e ss. da Lei 5/1997 de Administración Local de Galicia e 123 e ss. do R.O.F.

PROPOÑO:

Que o Concello Pleno adopte o seguinte acordo relativo á creación e composición das Comisións Informativas.

1º. Comisións Informativas permanentes:    

- Comisión de Réxime Interior, Facenda e Especial de Contas

-Comisión de Urbanismo, Infraestruturas e Vivenda

-Comisión de Medio Ambiente, Desenvolvemento Sostíbel e Servizos Municipais

-Comisión da Área Social e Cultural

-Comisión de Dirección do Plan Xeral e Pepri (Xunta de Portavoces), composición un representante de cada Grupo e o Alcalde. A Xunta de Portavoces actuará como Comisión de Dirección da elabouración do plan Xeral, sen prexuizo de que, rematados os seus traballos, sexan asumidos como dictame pola Comisión Informativa de Urbanismo.

2º. Composición das Comisións: 

A.- Composición das Comisións Informativas Ordinarias:

Presidente:Alcalde-Presidente

Vocais:

BNG, 3 membros, Partido Popular, 2 membros,Grupo Mixto PSG-PSOE -UPRI   1 membro.

B.- Composición da Comisión Informativa Especial de Dirección, para elaboración de PXOM e PEPRI, composta polos Concelleiros que representan aos partidos e forzas políticas que obtiveron representación nas  eleccións locais. 

Presidente:Alcalde-Presidente

Vocais:

BNG, 1 membro, Partido Popular, 1 membro, PSdeG-PSOE 1 membro , UPRI  1 membro.

3º. Solicitar aos portavoces dos diferentes grupos ou Partidos, de selo caso, para que mediante escrito dirixido a esta Alcaldía e no prazo de cinco días hàbiles sinalen os Concelleiros que adscriben a cada unha das Comisións así como os seus suplentes.

4º. A Comisión informativa celebrará sesión ordinaria de xeito previo ás sesións da mesma natureza do Concello Pleno e coa anticipación regulamentariamente esixida; as sesións extraordinarias serán do mesmo xeito previas ás da mesma natureza do Concello Pleno ou cando sexan convocadas polo Alcalde-Presidente ou solicitadas pola cuarta parte dos membros da Corporación.”

A Corporación, por sete votos a favor (dos concelleiros do BNG) e seis abstencións (dos concelleiros de PP , PSOE e UPRI), acorda a  creación e composición das Comisións Informativas Permanentes segundo se transcribe de seguido:

1º. Comisións Informativas permanentes:    

- Comisión de Réxime Interior, Facenda e Especial de Contas

-Comisión de Urbanismo, Infraestruturas e Vivenda

-Comisión de Medio Ambiente, Desenvolvemento Sostíbel e Servizos Municipais

-Comisión da Área Social e Cultural

-Comisión de Dirección do Plan Xeral e Pepri (Xunta de Portavoces), composición un representante de cada Grupo e o Alcalde. A Xunta de Portavoces actuará como Comisión de Dirección da elabouración do plan Xeral, sen prexuizo de que, rematados os seus traballos, sexan asumidos como dictame pola Comisión Informativa de Urbanismo.

2º. Composición das Comisións: 

A.- Composición das Comisións Informativas Ordinarias:

Presidente:Alcalde-Presidente

Vocais:

BNG, 3 membros, Partido Popular, 2 membros,Grupo Mixto PSG-PSOE -UPRI   1 membro.

B.- Composición da Comisión Informativa Especial de Dirección, para elaboración de PXOM e PEPRI, composta polos Concelleiros que representan aos partidos e forzas políticas que obtiveron representación nas  eleccións locais. 

Presidente:Alcalde-Presidente

Vocais:

BNG, 1 membro, Partido Popular, 1 membro, PSdeG-PSOE 1 membro , UPRI  1 membro.

3º. Solicitar aos portavoces dos diferentes grupos ou Partidos, de selo caso, para que mediante escrito dirixido a esta Alcaldía e no prazo de cinco días hàbiles sinalen os Concelleiros que adscriben a cada unha das Comisións así como os seus suplentes.

4º. A Comisión informativa celebrará sesión ordinaria de xeito previo ás sesións da mesma natureza do Concello Pleno e coa anticipación regulamentariamente esixida; as sesións extraordinarias serán do mesmo xeito previas ás da mesma natureza do Concello Pleno ou cando sexan convocadas polo Alcalde-Presidente ou solicitadas pola cuarta parte dos membros da Corporación.

2011/06/49.- CREACIÓN DA XUNTA DE PORTAVOCES.

Pola Alcaldia-Presidencia dase conta da proposta da mesma, que se transcribe literalmente:

ACORDO RELATIVO A CREACION PARA O PRESENTE MANDATO, DA XUNTA DE PORTAVOCES DOS PARTIDOS POLITICOS INTEGRADOS NOS GRUPOS MUNICIPAIS DO CONCELLO, E ADOPCIÓN DE ACORDOS QUE PROCEDAN. 


Como antecedentes do acordo que se propon debe sinalarse que no anterior mandato procedeuse á creación, vcomo Organo Municipal de caracter deliberativo e informativo, dunha Xunta de Portavoces dos Grupos Políticos do Concello, que ten, nembargantes, que ser adaptada á nova situación política do concello na que, como consecuencia dos resultados electorais hai dous Partidos Políticos que non poderán cnstituir Grupo Político propio, de conformidade có disposto la Lei de Administración Local de Galicia (art.74.4) e polo tanto, forman parte dun único Grupo, o Grupo Mixto, e non poderían ambos formar parte da Xunta de portavoces ba súa configuración anterior o que diminuiría o caracter plenamente representativo e integrador do organo.


Proponse, polo tanto, que polo Pleno Municipal, dentro do ámbito da autonomía, autoorganizatorio da Corporación establecido polo vixente Regulamento de Organización, Funcionamento e Réxime Xurídico das Corporacions Locais, se adopten os acordos seguintes:

1º. De aprobación da constitución formal da Xunta de Portavoces dos Partidos Políticos integrados nos  Grupos Políticos do Concello de Ribadeo.

2º. A referida Xunta de Portavoces terá a regulación básica seguinte:

 Composición e constitución.—

1.A Xunta de Portavoces, órgano deliberante e consultivo do Concello de Ribadeo , está presidida polo Alcalde e a integran os portavoces dos Partidos Políticos  integrados nos Grupos Municipais que teñen representación no Pleno Municipal. (BNG, PP, PsdeG-PSOE, e UPRI) Cando o Alcalde asuma o carácter de portavoz do seu grupo no pleno non existirá na Xunta outro representante da mesma formación política.

2. A Xunta de Portavoces quedará constituida por resolución do Alcalde, tan pronto como se houbera formalizado a designación dos seus integrantes.

3. As modificacions da sua composición se axustarán o mesmo trámite da constitución.

 Funcions.—

1.Correspondelle a Xunta de Portavoces, con carácter xeral examinar a orde do día ou asuntos específicos do mesmo, das sesións ordinarias ou extraordinarias do Pleno Municipal cando non fora posible a convocatoria ou celebración da Comisión Informativa correspondente ou a natureza do asunto o requira e, en particular, de ser o caso,  as seguintes cuestións:

a) Determinar os asuntos incluidos na orde do día  sobre os que se vai a entablar debate.

b) Establecer o orde de intervención dos grupos.

c) Fixar os tempos no debate.

2.-A recepción da dación de conta pola Alcaldía das contratacións laborais efectuadas por razons de urxencia e interese público sen seguir o procedemento xeral establecido, conforme ó disposto nas bases reguladoras

3.- A Xunta de Portavoces se pronunciará, con carácter xeral, naqueles casos en que por razóns de axilidade no funcionamento administrativo se considere convinte,e cando exista a urxencia para a adopción de acordos de interese que non permitan a convocatoria das Comisións Informativas correspondentes.

4.- Podrá ser tratada pola Xunta de Portavoces, ademáis, calqueira outra cuestión relacionada con  funcionamento das sesións dos Pleno Municipal, ou que este órgano lle encomende.

Convocatoria.-

A Xunta de Portavoces poderá ser convocada tanto a iniciativa da Alcaldía como a proposta de a lo menos dous membros da Xunta de Portavoces da Corporación.

Actas.-

De cada reunión da Xunta de Portavoces se  levantará, pola Secretaría Xeral da Corporación, acta sucinta de conformidade co disposto no Regulamento de Organización, Funcionamento e Réxime Xurídico das Entidades Locais aos efectos procedentes.”

Previa deliberacion, polo Pleno Municipal, por unanimidade en votación ordinaria, acórdase a aprobacion da proposta da Alcaldia nos propios termos da mesma.

2011/07/50.-DETERMINACIÓN DE CADRO DE PERSOAL EVENTUAL DO CONCELLO.

Pola Alcaldia-Presidencia dase conta da proposta da mesma, que se transcribe literalmente:

“PROPOSTA DA ALCALDIA DE DETERMINACIÓN DO CADRO DE PERSOAL EVENTUAL DO CONCELLO DE RIBADEO.

En relación coa determinación do cadro de persoal eventual do Concello de Ribadeo , de conformidade co disposto no artigo 104 da Lei 7/1985, de 2 de abril reguladora das Bases de Réxime Local e no artigo 250 da Lei 5/1997, de 22 de xullo de Administración Local de Galicia, esta Alcaldía eleva ao Pleno a seguinte

PROPOSTA DE ACORDO:

1º. O número , denominación e retribución do persoal eventual do Concello de Ribadeo será o seguinte:

	Número
	Denominación e categoría
	Retribución mensual
	Adicacion

	1
	Secretario/a particular da Alcaldía.

Categoría: Administrativo


	1.605,51 Euros,incluídos todos os conceptos
	Exclusiva


2º. As retribucións do persoal eventual se devengarán dende o momento de aceptación do cargo pola persoa nomeada, e se incrementarán anualmente de xeito automático co IPC, séndolle de aplicación asimesmo as prestacións complementarias de que gocen os empregados públicos do Concello de acordo co Convenio Colectivo, por analoxía.

3º. O acordo publicarase no Boletín Oficial da Provincia e no taboleiro de edictos do Concello.”

Empeza o turno de intervencións o Sr. Gutiérrez Fernández Concelleiro  do PSdG-PSOE, que manifesta que vai votar en contra, xa que con anterioridade o Sr. Alcalde argumentaba e xustificaba a secretaria particular no feito de que só eran catro no equipo de goberno e necesitaban ese reforzo, pero que agora son sete membros, e é previsible e posible que algún dos concelleiros do equipo de goberno poida quedar liberado como sucedeu o ano pasado, entón con cambiar a denominación e en vez de ser secretaria particular de alcaldía pode ser xefe do “ staff”  ou xefe do gabinete do alcalde calquera dos concelleiros presentes, sobre todo aqueles que están xubilados, tendo en conta a vocación que todo o mundo ten, ou como concelleiro liberado e, en todo caso, pode ser o xefe do gabinete do alcalde, con o cal se aforraba unha persoa. Manifesta que polo tanto votará en contra.

Intervén despois o  Sr. Rivas Álvarez, Concelleiro de UPRI, que expón que nos puntos seguintes se baixa a porcentaxe por asistencia a sesións, comisións, a grupos políticos,  entón tamén lle parece ben que se supriman gastos que se podían cubrir doutra maneira, que se están por aforrar considera que este é un gasto superfluo. Di que houbo alcaldes con 7 ou 8 concelleiros que non necesitaron secretaria particular e cre que, se antes se xustificaba dicindo que eran catro, agora con máis considera que segue máis do mesmo e que non se aforra no “staff” do alcalde, polo que vai votar en contra.

 

O Sr. Valín Valdés, do grupo municipal do PP, expón que o seu grupo vaise abster nese tema, xa que na campaña electoral mantiveron que se foran goberno non terían secretaria particular, pero considera que é unha proposta de alcaldía, do grupo de goberno e por iso se absteñen.

O Sr. Alcalde explica que aínda que antes eran catro e agora sete, que o fan co ánimo de seguir prestando o mellor servizo á cidadanía, que un concello coma este necesita estar representado fora e dentro, e que por máis xente xubilada que de boa fé poida traballar, que non ten vocación de estar en horario completo, non sabe se pode haber máis liberados fóra ou non, pero en todo caso todos van facer o mellor de sí e Ribadeo require seguir tendo un persoal de apoio ao alcalde para contribuir a dar e a incrementar servizos á cidadanía.

 

Previa deliberación, por sete votos a favor (do Concelleiros do  BNG),dous en contra (dos concelleiros do PS de G-PSOE e UPRI) e catro abstencións (dos concelleiros do  PP) se acorda, en relación coa determinación do cadro de persoal eventual do Concello de Ribadeo , de conformidade co disposto no artigo 104 da Lei 7/1985, de 2 de abril reguladora das Bases de Réxime Local e no artigo 250 da Lei 5/1997, de 22 de xullo de Administración Local de Galicia, a adopción do acordo que se cita:

1º. O número , denominación e retribución do persoal eventual do Concello de Ribadeo será o seguinte:

	Número
	Denominación e categoría
	Retribución mensual
	Adicacion

	1
	Secretario/a particular da Alcaldía.

Categoría: Administrativo


	1.605,51 Euros,incluídos todos os conceptos
	Exclusiva


2º. As retribucións do persoal eventual se devengarán dende o momento de aceptación do cargo pola persoa nomeada, e se incrementarán anualmente de xeito automático co IPC, séndolle de aplicación asimesmo as prestacións complementarias de que gocen os empregados públicos do Concello de acordo co Convenio Colectivo, por analoxía.

3º. O acordo publicarase no Boletín Oficial da Provincia e no taboleiro de edictos do Concello.

2011/08/51.-DOTACIÓN ECONÓMICA AOS GRUPOS MUNICIPAIS.

Pola Alcaldia-Presidencia dase conta da proposta da mesma, que se transcribe literalmente:

“PROPOSTA DE  DOTACION ECONÓMICA AOS GRUPOS POLÍTICOS MUNICIPAIS.

Pola Alcaldía-Presidencia de conformidade co disposto no artigo 73.3 da Lei 7/1985, de 2 de abril de Bases de Réxime Local segundo a redacción dada pola Lei 57/2.003, que establece que o Pleno da Corporación con cargo aos presupostos anuais da mesma poderá establecer para os Grupos Politicos unha dotación económica que deberá contar cun componente fixo, identico para todos os grupos e outro variable, en función do número de membros de cada un,e sen que poidan destinarse ao pagao de remuneracións de persoal de calquera tipo ao servizo da Corporación ou adquisición de bens que poidan constituir activos fixos de carácter patrimonial , e debendo levar os Grupos unha contabilidade específica da dotación que porán a disposición do Pleno da Corporación sempre que éste o pida, 

PROPONSE ao Pleno Municipal a adopción do seguinte acordo: 

Asignación anual por Grupo Político 400 euros/ano  é dicir 100 euros /trimestre.

Asignación anual por Concelleiro: 400 euros/ano para cada Concelleiro , é dicir  100 euros /trimestre para cada  Concelleiro.

Grupo do BNG (7 Concelleiros): Fixo: 400 euros + 2.800 euros= 3.200 euros de asignación total anual.

Grupo Popular ( 4 Concelleiros): Fixo: 400 euros + 1.600 euros = 2.000 euros de asignación total anual.

Grupo Mixto (2 Concelleiros) : Fixo: 400 euros + 800 euros=1.200 euros de asignación total anual.”

O Sr. Gutiérrez Fernández, Concelleiro do PSdG-PSOE anuncia que vai votar en contra xa que considera que o mellor é que ninguén cobre nada por asistencia. Explica que ninguén vai empobrecerse co que deixe de cobrar e tampouco vai enriquecerse, polo que pensa que o mellor é que non cobren, polo tanto votará en contra.

O Sr. Rivas Álvarez, Concelleiro de UPRI, explica que tendo en conta a actual situación económica do concello, hai unha rebaixa dun 20% nas asignacións a grupos e concelleiros e cre que se debera aplicar tamén para outros asuntos e propoñen que non se cobre por este concepto, pero sen embargo van absterse.

O Sr. Valín Valdés, Concelleiro do PP, manifesta que van votar a favor xa que hai unha rebaixa que entenden que vai acorde á situación económica e hai que ter en conta a situación que está vivindo o país e o concello de Ribadeo non é unha excepción, di que hai unha rebaixa e parécelles moi positiva, e esperan que sexa a liña e tónica xeral do funcionamento e dos gastos correntes do concello, polo que votan a favor.

O Sr. Acalde explica que actúan de boa fe, que é algo que se implantou fai catro anos e agora que se rebaixa un pouco, pero parécelles adecuado que os grupos teñan unhas aportacións de diñeiro público para o normal funcionamento, porque as únicas aportacións que ten o grupo do BNG son as aportacións do concello ou as aportacións que os militantes e os concelleiros poidan facer na organización política.

Di que, afortunadamente, non teñen lobbys de presión que poidan financiar “por fóra” e entón, para que a política siga sendo neutra e os concelleiros fagan a súa labor da maneira máis obxectiva posible non deben permitir que intereses escuros os financien “por fóra” porque así terán máis liberdade para tomar decisións, por tanto, para garantir iso é boa cousa que as atribucións municipais vaian encamiñadas pero en proporción do número de representación dos concelleiros que cada un ten nas eleccións, e quizais os que votan en contra será porque só teñen un e pouco máis da, pero para os grupos que queren traballar por e para Ribadeo supón un diñeiro importante e produce unha independencia importante con respecto a “axentes esóxenos escuros.”

O Sr. Gutiérrez Fernández, Concelleiro do PSdG-PSOE, dirixíndose á Alcaldía, dí que quere facer unha precisión xa que lle parece moi pouco atinado dicir que iso xustifica que hai detrás un “lobby” que vai compensar 50 euros, parécelle unha desmesura xa que el xa estivo nesa mesa e tendo a alcaldía e non cobraba nada. Di que cada circunstancia esixe novas maneiras de pensar, e nun momento moi malo non cre que ningún grupo político vaia ter problema por deixar de cobrar esas cantidades que son moi pequenas.

Manifesta que non sabe se falan dos grupos políticos ou das dietas das comisións.

Admite que fai o mesmo razoamento tanto para os grupos como para as dietas de comisións. Di que o criterio é que non se debera cobrar e sería unha mensaxe moi importante para a cidadanía. Manifesta que explicou claramente a razón e non inculpa a ninguén.

O Sr. Alcalde di que él cando fai a súa contestación tampouco se fixa en ningúen, se non que o di para a xeneralidade e que quizais alguén se dea por aludido. Di que novas circunstancias determinan novas propostas e esta é unha proposta á baixa.

A Corporación, por once votos a favor (dos Concelleiros do BNG e do PP) un voto en contra do Concelleiro do PSG-PSOE e a abstención do Concelleiro de UPRI, acorda aprobar as seguintes dotacións aos Grupos Municipais:

Asignación anual por Grupo Político 400 euros/ano  é dicir 100 euros /trimestre.

Asignación anual por Concelleiro: 400 euros/ano para cada Concelleiro , é dicir  100 euros /trimestre para cada  Concelleiro.

Grupo do BNG (7 Concelleiros): Fixo: 400 euros + 2.800 euros= 3.200 euros de asignación total anual.

Grupo Popular ( 4 Concelleiros): Fixo: 400 euros + 1.600 euros = 2.000 euros de asignación total anual.

Grupo Mixto (2 Concelleiros) : Fixo: 400 euros + 800 euros=1.200 euros de asignación total anual.

2011/09/52.-DELEGACIÓN DE COMPETENCIAS DO PLENO NA XUNTA DE GOBERNO LOCAL.

Pola Alcaldia-Presidencia dase conta da proposta da mesma, que se transcribe literalmente:

“DELEGACIÓN DE COMPETENCIAS DO PLENO NA XUNTA DE GOBERNO LOCAL.

Por parte da Alcaldia-Presidencia dáse conta da proposta que se transcribe de seguido:

Resultando,que por Resolución da Alcaldía desta data quedou fixada a composición da Xunta de Goberno Local,

Considerando, que o artigo 22.4  da Lei 7/1985, de 2 de abril modificado pola Lei 11/1999 establece a posibilidade de delegación de certas atribucións do Pleno a favor da Comisión Municipal de Goberno.

PROPOÑO:

Que o Concello Pleno adopte o seguinte acordo:

Delegar na Xunta de Goberno Local as seguintes atribucións:

a) Aprobación/informe renovación Padrón Municipal de Habitantes.

b) Emisión do informe municipal, de ser preceptivo, para actuacións urbanísticas en Solo rústico (Lei 9/2002, de 30 de decembro).

c) Declaracións de ruína non inminente segundo o artigo 201 da Lei do Solo de Galicia.

d)Adquisicións de bens derivados de cesións urbanísticas, cando o seu valor exceda dos atribuídos como competencia da Alcaldía.

e) Resolución de expedientes vinculados coas licencias municipais de auto-taxis: creación e amortización de prazas, concesión e revocación de licencias, autorización cambio de vehículos, autorización de prestación de servicio mediante asalariados, incoacción e resolución de expedientes sancionadores e todos aqueles derivados da Ordenanza Municipal do servicio e Regulamento Nacional.

f) Asuntos derivados da Praza Municipal de Abastos conforme á Ordenanza reguladora.”

A Corporación, por sete votos a favor (dos concelleiros do BNG) e seis abstencións (dos concelleiros de PP , PSOE e UPRI), acorda prestar aprobación á delegación proposta nos propios termos da mesma.

2011/10/53.-PROPOSTA DE ADICACIÓN EXCLUSIVA DA ALCALDÍA.

Pola Alcaldia-Presidencia dase conta da proposta da mesma, que se transcribe literalmente:

“PROPOSTA DE ADICACIÓN EXCLUSIVA DA ALCALDIA.

Pola Alcaldía-Presidencia de conformidade co disposto no artigo 75.1 da Lei 7/1985, de 2 de abril reguladora das Bases de Réxime Local, e visto que aínda non existen formalizadas as Comisións Informativas que se someten a esta sesión e que o artigo 126.2 do Regulamento de Organización,Funcionamento e Réxime Xurídico establece que en supostos de urxencia o Pleno pode adoptar acordos sobre asuntos non dictaminados pola correspondente Comisión Informativa, dando conta á primeira Comisión Informativa que se celebre, e apreciando a urxencia pola necesidade de garantir o exercicio dos cargos, de xeito inmediato, 

Considerando, que é precisa para a adecuada xestión no Concello que o cargo de Alcalde  se desenvolva baixo o réxime de dedicación exclusiva, e que se manten nas contías que se viñan percibindo polo Titular do Cargo,

.

Considerando, que é precisa para a adecuada xestión no Concello que o cargo de Alcalde  se desenvolva baixo o réxime de dedicación exclusiva, resultando un total mensual de 2.728,54 €/mensuais brutos en 14 pagas o que da un total anual de 38.199,56 € brutos.

Considerando que de conformidade co establecido no artigo 13.6 do ROF os cargos políticos con adicación exclusiva da Corporación non poden percibir indemnizacións por asistencia as reunións dos órganos colexiados de que forman parte,

PROPOÑO

Que o Concello Pleno adopte os seguintes acordos:

1º. Establecer para a Alcaldía de Ribadeo o réxime de dedicación exclusiva, con efectos da data do Pleno (mércores dia 15 de xuño de 2011) , fixándose como réxime retributivo da Alcaldía a percepción 2.728,54. €/brutos mensuais, en 14 pagas, suxeita á actualización anual segundo o que para o persoal do Concello de Ribadeo se estableza nas respectivas Leis de presupostos xerais do Estado e normativa de desenvolvemento.

2º. Facultar á Alcaldía-Presidencia para a realización de cantos actos, trámites ou xestións sexan procedentes para o bo fín dos acordos adoptados.

3º.  A dación de conta á primeira Comisión Informativa que se celebre, de conformidade co artigo 126.2 do ROF.”

Comeza o turno de intervencións o Sr. Gutiérrez Fernández,Concelleiro do PSdG-PSOE, que manifesta que non entra nesa consideración de se é moito ou pouco, xa que é unha proposta, pero votan en contra por dúas razóns: que é contradictorio co seu programa e porque faltan datos e, ao igual que fixo a proposta de poñer un xefe do “staff” da alcaldía, que sería un traballo moi interesante, ao mellor tamén hai algún liberado e como non se sabe votan en contra.

O Sr. Rivas Álvarez, Concelleiro de UPRI, explica que esta proposta se refire unicamente ao soldo, ao que hai que sumar os costes sociais, o que suporá uns 48.000 euros ao ano. Explica que fai catro anos xa mostraron a súa disconfomidade coa forma de fixa-lo soldo, xa que foi o primeiro alcalde que se puxo o soldo que lle pareceu, non traendo a súa nómina como fixeron os seus predecesores para cobrar o que estaba cobrando no seu posto de traballo. Explica que se está aforrando en gastos e costes pero que traballa para os veciños e se se multiplica o soldo do seu antigo posto de traballo, non parece que vir á política sexa só para servir a Ribadeo se non máis ben para outras cousas, polo que vota en contra, xa que se nega a poñer a nómina encima da mesa.

O Sr. Valín Valdés, Concelleiro do PP, anuncia que se vai abster nese tema, parécelles axeitado que haxa unha adicación exclusiva no concello de Ribadeo, xa que ten unha entidade que require un alcalde con adicación exclusiva. Explica que non sabe se contempla o criterio de en épocas malas ter en conta algunha rebaixa con respecto a épocas anteriores e por iso van manter unha abstención, á parte do 7% que supón que, como os funcionarios, os cargos políticos se tiveron que ater. Di que podía ter en conta tamén na súa proposta esa baixa que aplica aos grupos e polas asistencias a plenos. Reitera que están de acordo e eles tamén levaban no seu programa ter unha única adicación exclusiva con cargo aos fondos municipais.

O Sr. Castro Reigosa, concelleiro delegado de Facenda, dí que entende que o salario das liberacións e adicación exclusiva de alcalde e demáis concelleiros debería estar regulado por lei pero se fan unha comparativa con moitos alcaldes da comarca de concellos máis pequenos a adicación exclusiva de Ribadeo está bastante por debaixo da media da comarca da Mariña. 

Dí o Sr.Concelleiro no uso da palabra que entende que en política e de acordo á súa proposta e á súa idea concreta de que as adicacións exclusivas deben estar reguladas por lei, deben estar adaptadas tamén á responsabilidade que ten a alcaldía de Ribadeo. Entende que o grupo municipal do PSOE defenda a súa postura que mantivo no seu programa durante a campaña pero que non coincide así con adicacións exclusivas anteriores do seu grupo neste concello nin noutras Alcaldías da Mariña e da provincia. 

Dí o Sr.Castro Reigosa tamén que respeta totalmente a súa postura e di que vai na súa conciencia defender a proposta do seu programa. Con respecto á opinión de UPRI non lle parece correcto o criterio, xa que se unha persoa cobra 300.000 euros no seu posto de traballo e trae a súa nómina e o seu cómputo global do que cobra anualmente, non pode chegar ao concello e pretenda cobrar o mesmo, polo tanto explica que non é criterio, xa que debe estar adaptado á capacidade e necesidades que ten un concello.

O Sr. Gutiérrez Fernández,Concelleiro do PSdG-PSOE, explica que a raíz do que acaba de dicir o Sr.Concelleiro de Facenda, o tema da media non cre que sexa un criterio a ter en conta, que se pode ter en conta para outro tipo de cousas como a media de habitantes, a media de ingresos ou de deudas, pero para isto non fai falta nin ese argumento a favor nin en contra. En canto ás coincidencias no pasado, manifesta que cada un é responsable do seu exclusivamente,  e non fai falla ningunha referencia ao pasado en materia de cobrar, reitera que vai votar en contra e que non lle parece moi elegante discutir o que vai cobrar ou o que non.

Pola súa parte, o Sr. Rivas Álvarez, de UPRI, está de acordo con que o alcalde ten unha responsabilidade que vai englobada no cargo. Di que se unha persoa gaña 300.000 euros sería bo que houbera un xestor que cobrara 300.000 euros sempre que fora rendible para o concello, e esa sería a diferenza co señor Suárez, que costou 340.000 euros na pasada lexislatura aos ribadenses, máis o seu staff de gabinete de prensa e secretaria particular e pregunta que inversións trouxo para Ribadeo, sinala que 8 euros por cada euro, contando o polideportivo, o que é nefasto para Ribadeo. Refírese agora a él mesmo que cando estaba no concello sen ter adicación exclusiva, que trouxo para Ribadeo 468 euros por cada euro que costou.

Continúa diciendo que non se mira o que se cobra,  senon canto é de rendible, que o importante é ter unha persoa eficaz. Explica que hai executivos que cobran un soldo e un plus extra porque son moi bos e di que ogallá houbera en Ribadeo un xestor desas características.

O Sr. Valín Valdés, Concelleiro do grupo do PP, intervén para dicir que cre que o Sr. Rodríguez Andina foi o mellor alcalde que tivo Ribadeo ata o de agora e debe estar encantado, xa que seguindo o criterio e a recomendación de un dos representantes do grupo mixto é para estar orgulloso. Admite que él mesmo formou parte de aquel equipo e, sen embargo, non se lle ocurre dicir a ninguén que trouxo tantos euros por euro, se non que traballou polos veciños de Ribadeo e formaba parte dun equipo, dunha idea,  e segue no mesmo equipo e na mesma idea, que agora lle tocou encabezar e perdeu as eleccións e é o voceiro da oposición, pero sen entrar na valoración da cantidade que cobra o alcalde di que é unha proposta que fai o goberno municipal, cre que a ninguén se lle escapa que Ribadeo non ten nada que ver con outros concellos do arredor que están gobernados por outras cores e son circunstancias diferentes. Ao Sr. Valín  Valdés parécelle que a cantidade que propón cobrar o alcalde de Ribadeo non é desmesurada, aínda que ao mellor a partir de mañá xa se empeza a falar dun pacto, pero que se encargará de demostrar que non existe un pacto co BNG.

O Sr. Alcalde, pola súa parte, sinala que  cre que hai xente que non se da conta de que fai un mes que pasaron as eleccións e os argumentos xa se expuxeron ao público, que fai un mes que deu boa conta desas cousas e podería ser máis arrogante e suxerir máis diñeiro e estarían lexitimados e non sería un despropósito. Cre que un despropósito son concellos de 4.000 habitantes ao pé de Ribadeo nos que o alcalde cobra practicamente o dobre do que cobra o alcalde de Ribadeo, tamén informa que hai bastantes funcionarios no concello de Ribadeo que cobran máis que o alcalde e non se queixa. Admite que é unha proposta que fai nobre e honesta.

A Corporación, por sete votos a favor (dos concelleiros do BNG), dous en contra (dos Concelleiros do PSG-PSOE e UPRI) e catro abstencións (dos concelleiros do PP), acorda:

1º. Establecer para o desempeño da Alcaldía de Ribadeo por D.Fernando Suárez Barcia o réxime de dedicación exclusiva, con efectos da data do Pleno (mércores dia 15 de xuño de 2011), fixándose como réxime retributivo da Alcaldía a percepción 2.728,54. €/brutos mensuais, en 14 pagas, suxeita á actualización anual segundo o que para o persoal do Concello de Ribadeo se estableza nas respectivas Leis de presupostos xerais do Estado e normativa de desenvolvemento.

2º. Facultar á Alcaldía-Presidencia para a realización de cantos actos, trámites ou xestións sexan procedentes para o bo fín dos acordos adoptados.

3º.  A dación de conta á primeira Comisión Informativa que se celebre, de conformidade co artigo 126.2 do ROF.”

2011/11/54.- PROPOSTA DE ALCALDÍA SOBRE O RÉXIME DE INDEMNIZACIÓNS OU COMPENSACIÓNS POR DESPRAZAMENTOS DOS MEMBROS DA CORPORACIÓN DERIVADOS DO EXERCICIO DO CARGO.

Pola Alcaldia-Presidencia dase conta da proposta da mesma, que se transcribe literalmente:

“ PROPOSTA DA ALCALDÍA SOBRE O RÉXIME DE INDEMNIZACIÓNS OU COMPENSACIÓNS POR DESPRAZAMENTOS DOS MEMBROS DA CORPORACIÓN DERIVADOS DO EXERCICIO DO CARGO.

dáse lectura pola Alcaldía á proposta que se transcribe de seguido:

“Pola Alcaldía proponse a fixación  do réxime xeral de indemnizacións derivados de Comisións de Servicio, para os membros da Corporación,do mesmo xeito que para o persoal funcionario do Concello de maior nivel, establecéndose polo tanto:

1. As axudas de custo a percibir serán  as correspondentes ó Grupo 1 de conformidade co disposto no Real Decreto 462/2002, de 24 de maio sobre indemnizacións por razóns do servicio para o persoal da Administración Pública, revisado por Orde do Ministerio de Economia e Facenda de 1 de decmebor de 2005 (BOE nº 279 de 3 de decembro de 2005) e que son as seguintes:

Aloxamento


102,56  €

Manutención


  53,34  € (dúas comidas) 26,67 € (unha comida)

Axuda de custo enteira           155,90  €

As contías referidas serán actualizadas do mesmo xeito que se estableza para o persoal funcionario pola correspondente normativa estatal ou autonómica de desenvolvemento, de xeito automático.

Se como consecuencia dunha Comisión de Servicio se superaran estas contías deberá aportarse xustificación documental do gasto coa factura correspondente ó aloxamento ou manutención realmente producido.

2. O quilometraxe será igualmente o establecido para o persoal funcionario sendo na data deste acordo de 0,19 €/quilómetro e será actualizado igualmente segundo dispoña a normativa xeral de aplicación.

De conformidade co disposto nos artigos 20 e 21 do antecitado RD 462/2002, revisado por Orde do Ministerio de Economia e Facenda de 1 de decembro de 2005 (BOE nº 279 de 3 de decembro de 2005) establécese a percepción de desprazamento dentro do termo municipal por razón do servicio igualmente a 0,19 €/quilómetro, e a este efecto será dabondo unha declaración asinada polo membro da Corporación expresiva das datas e desprazamentos efectuados.

A Corporación, por once votos a favor (dos Sres.Concelleiros  do BNG e PP) e dúas abstencións (dos Concelleiros de PSG-PSOE e UPRI), acorda a aprobación da proposta da Alcaldía nos propios termos da mesma.

2011/12/55.-PROPOSTA DA ALCALDÍA SOBRE O RÉXIME DE INDEMNIZACIÓNS POR ASISTENCIA A SESCIÓNS E OUTRAS REUNIÓNS DE ÓRGANOS COLEXIADOS.
Pola Alcaldia-Presidencia dase conta da proposta da mesma, que se transcribe literalmente:

“Pola Alcaldía-Presidencia de conformidade co disposto no artigo 13.6 do Regulamento de Organización, Funcionamento e Réxime Xurídico das Entidades Locais aprobado por RD 2568/1986, de  28 de novembro, e 75.2.3. da Lei 7/1985, de 2 de abril reguladora das Bases de Réxime Local,

PROPONSE ao Pleno a adopción do seguinte acordo:

A fixación das indemnizacións por asistencia a órganos colexiados polas contías seguintes:

Sesións plenarias, 50,00 euros.

Sesións de Comisións Informativas: 30,00 euros.

Sesións da Xunta de Goberno Local, 50,00 euros.

Reunións da Xunta de Portavoces, 30,00 euros.

Outros órganos colexiados locais , 30,00 euros.”

Comeza o turno de intervencións o Sr. Gutiérrez Fernández, Concelleiro do PSdG-PSOE, que manifesta que anteriormente confundiuse, pero que o argumento é o que xa expuxo, e reitera que son cantidades moi pequenas pero teñen o carácter simbólico, que non representan nada a ningún membro da corporación e non cobrando lanzaríase unha mensaxe de aforro máis notoria.

O Sr. Rivas Álvarez, Concelleiro  de UPRI, expón que lle parece ben que se rebaixen as asistencias a sesións, que é unha forma máis de ver que se está por aforrar pero que o seu grupo vaise abster neste punto xa que cren que deberían suprimirse.

O Sr. Valín Valdés, Concelleiro do PP, anuncia que votarán a favor e esperan que esa rebaixa que se aplica se aplique tamén á contención do gasto corrente e se teña en conta, que non quede soamente no apartado de indemnizacións por asistencia a sesións e outras reunións dos órganos colexiados.

A Corporación, por once votos a favor (dos Sres.Concelleiros  do BNG e PP)  un en contra do Concelleiros de PSG-PSOE e unha abstención (do Concelleiros de UPRI), acorda a aprobación da proposta da Alcaldía nos propios termos da mesma, e polo tanto a fixación das indemnizacións por asistencia a órganos colexiados polas contías seguintes:
Sesións plenarias, 50,00 euros.

Sesións de Comisións Informativas: 30,00 euros.

Sesións da Xunta de Goberno Local, 50,00 euros.

Reunións da Xunta de Portavoces, 30,00 euros.

Outros órganos colexiados locais , 30,00 euros.

2011/13/56.- DESIGNACIÓN DE REPRESENTANTES DO CONCELLO NOUTROS ORGANISMOS.

Pola Alcaldia-Presidencia dase conta das proposta da mesma, que se transcriben literalmente:

“Unha vez constituída a nova Corporación Municipal o pasado día 16 de xuño de 2007 procede a designación de representantes municipais en diferentes organismos,polo que

PROPOÑO:

1º. Que o Concello Pleno adopte o acordo de designar de novo ós correspondentes representantes municipais nos Centros que se reseñarán de seguido, de acordo co artigo 126 da LODE (Lei Orgánica 2/2006, de 3 de maio de Educación- BOE nº106 de 4 de maio de 2006)


a) Colexio Público Gregorio Sanz


b) I.E.S.Porta da Auga 


c) I.E.S. Dionisio Gamallo Fierros.


d) Escola de Idiomas.

2º. Que o Concello Pleno designe un  representante na Comisión de Escolarización a que se refire o Decreto 30/2007, de 15 de marzo reguladora da admisión do alumnado en Centros docentes sostidos con fondos públicos que imparten as ensinanzas reguladas na Lei Orgánica 2/2006 do 3 de maio de Educación.

3º. Que a Corporación acorde en unidade de acto a designación de cargos referida.

4º  Que de conformidade co previsto no artigo 21.1. b) da Lei 7/1985, de 2 de abril reguladora das Bases de Réxime Local o Alcalde – Presidente do Concello representará a este, en exercicio das súas atribucións, sen prexuízo da delegación específica ou da súa substitución cando proceda polos Tenentes de Alcalde “.

“Unha vez constituída a nova Corporación Municipal o pasado día 16 de xuño de 2007 procede a designación de representantes municipais en diferentes organismos, polo que

PROPOÑO:

Que o Concello Pleno adopte o acordo de designar de novo ós correspondentes representantes municipais nos Organos colexiados que de seguido se relacionan:

-Mancomunidade de Concellos da Mariña Lucense.

-Comisión do Centro Comercial Aberto.”

Despois de unha deliberación previa o Sr. Gutiérrez Fernández, Concelleiro do PSdG-PSOE, manifesta que non quere estar de representante en ningún centro. 

Deliberase no seo do Pleno Municipal e como criterio que é aceptado por todolos concelleiros se acorda  que sexa un representante dunha formación política o que represente a cada centro e máis adiante se designe a unha persoa determinada. 

Polo Sr.Alcalde sinálase que no pasado mandato  o PSOE era o grupo representante do Colexio Gregorio Sanz, o PP do IES Porta da Auga, o BNG do IES Gamallo Fierros e UPRI da Escola de Idiomas.

O Sr. Rivas Álvarez, Concelleiro de UPRI, manifesta que non ten ningún problema por seguir sendo representante dun centro.

O Sr. Alcalde propón, para axilizar, que o Colexio Gregorio Sanz o asuma o BNG, xa que o PSOE non quere formar parte; así como o IES Dionisio Gamallo, que xa asumiron no pasasdo mandato. O grupo municipal do PP asumirá o IES Porta da Auga, e o grupo municipal de UPRI a Escola de Idiomas. Avanza que cando se aporten nominalmente os membros que están nas comisións tamén se aporten os representantes para os centros.

Prosegue a deliberación respecto ao acordo de designar aos correspondentes representantes municipais nos Órganos colexiados da Mancomunidade de Concellos da Mariña Lucense e a Comisión do Centro Comercial Aberto, o Sr. Alcalde explica que, anteriormente, na Mancomunidade de Concellos da Mariña Lucense, había dúas persoas, unha do goberno e outra da oposición e propón que se manteña o mesmo. 

Respecto ao Centro Comercial Aberto, explica que hai un membro da oposición que debe fixar o pleno porque os do goberno xa os fixa o alcalde.

O Sr. Valín Valdés, Concelleiro do PP, manifesta que a eles interésalles estar nas dúas comisións se é posible.

O Sr. Alcalde manifesta que non o ve mal, que hai que facer unha proposta e non se pode dar máis xogo, pregunta se algunha persoa do grupo mixto quere formar parte. Expón que él non vai debater os argumentos que teña o PP pero que teñen 4 concelleiros, e o BNG os apoiará.

O Sr. Valín Valdés, Concelleiro do PP, di que ese é o argumento máis importante e o único.

O Sr. Gutiérrez Fernández, Concelleiro do PSOE, advirte que o procedemento non pode ser ese, que depende de quen o propoña. Cre que a proposta debe partir da alcaldía.

O Sr. Alcalde responde que o procedemento é o que marca a alcaldía, que marca un procedemento aberto, que é o que se fixo fai catro anos, de tal forma que chega ao pleno pero non o fai cunha proposta nominal, se non aberta e despois o pleno decide, incluso ata tal grao que se pode dicir, se é posible legalmente se se acorda que un grupo leve unha representación pois que nos próximos días diga quen é nominalmente dese grupo.

Por parte de Secretaría se manifesta que neste caso non pode ser, e que ten que elexilo o Pleno.

O Sr. Valín Valdés, Concelleiro do PP, dí que  segue mantendo a súa intención de estar nos dous órganos porque lles parece que son o grupo maioritario da oposición e dan o nome xa das persoas, se se aceptan. Anuncian que Azucena González Loredo, será a representante do Centro Comercial Aberto; e María del Campo López-Braña será a representante da Mancomunidade de Municipios da Mariña.

Explica o Sr. Alcalde que polo BNG, na Mancomunidade de Municipios da Mariña o suplente será  D. Vicente Castro Reigosa, e o representante el mesmo, Fernando Suárez Barcia.

O Sr. Valín Valdés, do PP, anuncia que o suplente de María del Campo López-Braña será José Manuel Yáñez Dablanca.

O Sr. Alcalde menciona que polo tanto segundo a proposta como representante da oposición se votará que  na Comisión do Centro Comercial Aberto o suplente de Dª Azucena González Loredo será  D.Manuel Valín Valdés.

De seguido polo Pleno Municipal en relación á primeira das propostas epigrafiadas e tras da deliberación efectuada acórdase que a representación municipal nos Centros mencionados sexa a seguinte:

a) Colexio Público Gregorio Sanz: Un representante do BNG a designar por esta formación e o seu suplente.

b) I.E.S.Porta da Auga: Un representante do PP a designar por esta formación e o seu suplente.

c) I.E.S. Dionisio Gamallo Fierros. Un representante do BNG a designar por esta formación e o seu suplente.

d) Escola de Idiomas. Un representante do UPRI , D.Francisco Rivas Alvarez.


Non se procede a efectuar votación formal asentíndose por unanimidade e comprometéndose os representantes das formacións municipais a facilitar os nomes das persoas en representación de cada unha formen parte dos órganos dos Centros referidos, a excepción do Sr.Rivas Alvarez que será o representante de UPRI, como único Concelleiro desta formación.

A continuación en relación á Mancomunidade de Concellos de  A Mariña, por once votos a favor, un en contra e unha abstención, acórdase designar como representantes municipais, titular e suplente, aos seguintes membros da Corporación:

Representante do Goberno municipal don Fernando Suárez Barcia e como suplente don Vicente Castro Reigosa.

Representante da oposición dona María del Campo López-Braña Freije e  como suplente don José Manuel Yañez Dablanca.

Respecto a representación municipal no Centro Comercial Aberto (CCA), por once votos a favor, un en contra e unha abstención, acórdase designar como representante da oposición municipal, como titular, a dona Azucena González Loredo e como suplente a don Manuel Valín Valdés.

E sen mais asuntos que tratar sendo as vintedúas horas e cinco minutos, polo Sr.Alcalde-Presidente levántase a sesión, estendéndose a presente acta, do que eu Secretario dou fe.

O ALCALDE,







  O SECRETARIO,

